
तारांकित प्रश्‍न संख्‍या   *283
जिसका उत्‍तर 28 जुलाई, 2014 को दिया जाना है ।
.....
उत्‍तराखण्‍ड में हुई तबाही 
*283.  श्री तरूण विजय :
क्‍या जल संसाधन, नदी विकास और गंगा पुनरुद्धार मंत्री यह बताने की कृपा करेंगी कि:
(क)
क्‍या सरकार ने वर्ष 2013 के दौरान केदारनाथ क्षेत्र में हुई तबाही के स्रोतों, कारणों और इसके परिणाम के बारे में कोई अध्‍ययन कराया है  ; 
(ख) 
यदि हां, तो तत्‍संबंधी ब्‍यौरा क्‍या है ; और 
(ग)
यदि नहीं, तो इसके क्‍या कारण हैं क्योकि उत्‍तराखंड में घोर विनाश जल संसाधनों की समस्‍याओं के कारण हुआ था ?
उत्‍तर
जल संसाधन, नदी विकास और गंगा पुनरुद्धार मंत्री  (सुश्री उमा भारती)
(क) से (ग)
विवरण सभा पटल पर रख दिया गया है ।
“उत्‍तराखंड में हुई तबाही” के संबंध में श्री तरूण विजय द्वारा पूछे गए दिनांक 28.07.2014 को उत्‍तर दिए जाने वाले तारांकित प्रश्‍न संख्‍या *283 के भाग (क) से (ग) के उत्‍तर में उल्लिखित विवरण । 
(क) और (ख)
जी, हां, वाडिया इन्‍स्‍टीटयूट ऑफ हिमालयन जियोलोजी (डब्‍ल्‍यूआईएचजी), देहरादून, केन्‍द्रीय जल आयोग (सीडब्‍ल्‍यूसी) और अध्‍यक्ष, गंगा बाढ़ नियंत्रण आयोग (जीएफसीसी) की अध्‍यक्षता में एक समिति ने केदारनाथ क्षेत्र में मंदाकिनी घाटी में जून, 2013 में हुई तबाही के संभावित कारणों का अध्‍ययन किया था ।  इसके अतिरिक्‍त, इन अध्‍ययनों में इस तबाही का प्रमुख कारण 15-16 जून, 2013 के दौरान गंगा और इसकी वितरिकाओं नामत: मंदाकिनी, अलकनंदा और भागीरथी के आवाह क्षेत्रों में हुई अभूतपूर्व, समय से पहले, लम्‍बी अवधि के लिए और भारी से अत्‍यधिक भारी व्‍यापक वर्षा को बताया गया है ।  ये अध्‍ययन यह भी दर्शाते हैं कि क्षेत्र में लगातार भारी वर्षा के साथ-साथ चोराबारी झील के टूटने से अत्‍यधिक उच्‍च तीव्रता की बाढ़ लहरें बनी और नदी तटों का अत्‍यधिक कटाव हुआ और इसके परिणामस्‍वरूप ढलान का ढह जाना तबाही का मुख्‍य कारण बना । 

जून, 2013 की घटना के परिणामस्‍वरूप, उत्‍तराखंड में सूचित किए गए 2351 लोगों की मृत्‍यु के साथ-साथ, नदी तटों, सड़कों, पुलों, निजी एवं सार्वजनिक सम्‍पत्ति को बड़े स्‍तर पर नुकसान हुआ ।  
(ग)
ऊपर भाग (क) और (ख) के उत्‍तर को देखते हुए प्रश्‍न नहीं उठता ।
***
